
Nomber di e 

proyekto 

Implementacion di e modelo di 3 liña y procesonan di trabou 

financiero 

Pais Aruba 

Tema A Maneho Finaciero 

Medida A.1 Fortificacion di e columna financiero 

Motibo Mester sigui desaroya e funcion financiero di gobierno di Pais Aruba 

mas. Esaki ta reflehá su mes entre otro cu no por presenta un 

responsabilisacion di e aña cu a transcuri, pasobra e administracion 

no ta na ordo, ta bin aserca e falta di un declaracion aproba di 

accountant. Den anterior estudionan a recomenda pa introduci e 

asina yama modelo di 3 liña y pa rediseña e procesonan di trabou 

financiero. Pa logra esaki a traha un diseño pa structuracion di un 

modelo di 3 liña, cu ta cuadra bon cu Pais Aruba y un plan di 

implementacion cu cua paso pa paso por mehora e procesonan di 

trabou financiero y e funcion financiero. E plan di enfoke aki ta 

encera implementacion di e diseño di e modelo di 3 liña y 

structuracion di e procesonan di trabou financiero mehora, di 

acuerdo cu e plan di implementacion proponi.  

Meta E plan di enfoke aki ta parti di un programa mas amplio. Tur 

esfuerso den e programa ta dirigi pa garantisa cu e maneho 

financiero di Pais Aruba ta duradero na ordo, pa mas tarda den 

2025.  

Producto final E productonan final mas importante di e proyecto aki ta:  

1. A organisa e modelo di 3 liña y Control Support Hub; 

2. A describi e situacion desea (SOLL) di e procesonan di trabou 

financiero y ta structura tambe pa e fluho di efectivo material. 

Resultadonan 

premira 

E resultadonan premira di e proyecto aki ta:  

1. Un segundo liña ta sostene y vigila calidad di administracion y 

procesonan; 

2. E prome liña ta asumi su responsabilidad pa maneho di riesgo y 

calidad den ehecucion di e procesonan y na momento di 

dunamento di cuenta y rason; 

3. A stipula y organisa e SOLL di e procesonan mas importante y 

ta structura tambe pa e fluho di fondo material; 

4. Ta pone ehecucion di e procesonan den un cuadro uniforme y e 

ta ser guia pa formato-, sistema- y instruccionnan. 

Acercamento scogi Un segundo liña bon organisa, cu practicamente no ta exixti na e 

momentonan aki, ta brinda e posibilidad pa facilita e proceso di 

implementacion y ta aumenta di manera consistente y sostenibel e 

calidad di ehecucion na directorado- y servicionan. Esaki ta rekeri 

un enfoke cu ta garantisa cu na prome luga ta organisa e circulo di 

apoyo di segundo liña (e Control Support Hub), pa despues por 

aplica e modelo di 3 liña y lag’e funciona exitosamente pa 

implementa e procesonan di trabou financiero. 

Coherencia y/of 

dependencia 

E plan di acercamento aki ta parti di un programa mas amplio cu tin 

como meta pa pone maneho financiero di Pais Aruba na ordo di 

manera sostenibel. Tin un corelacion directo cu e mapanan di ruta 

Maneho Financiero y Presupuesto. Den e mapa di ruta Maneho 

Financierro tin diferente subtrayecto inclui di cua e proyecto aki ta 

un di nan. E otro subtrayectonan, manera solucion di puntonan 

problematico den ‘nulmetingnan’, implementacion di un sistema di 

raportahe y reevaluacion di e funcion financiero tambe ta 

importante pa por pone e maneho financiero na ordo den un futuro 

cercano. 

Planificacion Dependiendo di e trayecto di destaho pa sosten externo, e proyecto 



ta cuminsa den augustus 2024 y lo ta finalisa pa mas tarda fin di 

2025.  

Continuidad  E Control Support Hub ta rekeri capacidad cu conocemento 

experencia y necesario pa guia e implementacion exitosamente, 

train e servicionan y finalmente asumi un funcion di vigilancia pa 

optimalisacion continuo. Pa satisface e necesidad akí, lo mester haci 

uzo den un grado mayor of menor di un casca flexibel. E casca 

flexibel aki ta yena e capacidad necesario y ta brinda e calidad 

rekeri cu su conocemento y experencia. 

 

Na momento cu cuminsa e Control Support Hub ainda lo traha cu 

partidonan externo, pa di e forma ey acelera for di principio. E 

intencion finalmente ta pa reduci e sosten di e casca flexibel y cu e 

Control Support Hub ta consisti mas tanto posibel di propio 

trahadonan local. 

 


